
ítróttur

Eisini yvirmaður hansara, 
borgarstjórin Heðin 
Mortensen, fær nøkur orð. 
Tey fær hann fyri grein á 
heimasíðuni hjá kommununi 
eftir kunningarfund hjá 
býráðnum og FSF, har 
borgarstjórin eitt nú skrivar, 
at partarnir fegnast um 
góða samstarvið higartil, og 
at ætlanin nú er at halda 
fram til tess at gera Tórsvøll 
lidnan, soleiðis at tjóðarleik­
vøllur føroyinga lýkur øll al­
tjóða krøv.

– Seinasta skotið á træn­
um er Tórsvøllur. Ítøkilig 
uppskot um framhald av tí 
byggingini kom fram á ein­
um kunningarfundi, sum FSF 
beyð býráðslimum til í fyrra­
kvøldið – eftir at nevndar­
viðgerðin av fíggjarætlanini 
2016 var liðug. Hetta var ein 
áhugaverd framløga, har 
formaðurin í FSF og arkitekt­
urin søgdu sínar hugsanir. 
Morgunin eftir sendir 
borgarstjórin út tíðindir 
á torshavn.fo, sum kunna 

skiljast sum, at byráðið 
hevur avgreitt hetta mál 
sambært tí, sum kom fram á 
kunningarfundinum, skrivar 
Jógvan Arge og heldur fram:

– Soleiðis er ikki. Hvørki 
nevndir ella býráð og ei 
heldur stýringarbólkurin 
fyri Tórsvøll hava viðgjørt 
útspælið frá FSF og arkitekt­
inum. So leingi ongin slík 
viðgerð er farin fram, ber 
ikki til at siga, at byggingin 
er í pottinum. Ein fyritreyt 
fyri henni er, at Tórshavnar 
býráð játtar pening til bygg­

ingina. Slík játtan fyriliggur 
ikki sum er, og játtanin, sum 
var, er brúkt til suður- og 
eystursíðurnar, skrivar vara­
borgarstjórin.

– Í hesum umrøddu mál­
um er lítið høpi í framferðini 
hjá fremstu umboðum 
býráðsmeirilutans mótvegis 
býráðnum og almenning­
inum. Staðfestast má, at 
sjálvt høgra hond veit ikki 
longur, hvat vinstra hond ger 
á Vaglinum. Tá so er, eru út­
litini ikki góð, skrivar Jógvan 
Arge at enda.

Pætur Albinus

Hósmorgunin í síðstu viku, 
sama morgun sum seinasti 
býráðsfundur í hesum ár­
inum skuldi vera, hevði 
Tórshavnar kommuna 
boðið umboðum fyri borð­
tennis og judo í høvuðs­
staðnum á fund. Fundast 
skuldi um tær ætlaðu 
bøttu umstøðurnar, 
sum borðtennis og judo 
í høvuðsstaðnum hava 
stóran tørv á.

Við á fundinum vóru 
vegna kommuna Heðin 
Mortensen, borgarstjóri, 
Jóhan Petur Hentze, 

trivnaðarstjóri, og Sigurð 
Ólason Vang, leiðari á 
Mentamáladeildini.

Fundast varð millum 
annað um hvar borðtennis 
og judo skulu fáa innivist, 
og í tí sambandi vórðu nøk­
ur uppskot uppi at venda. 
Kommunan hevur áður 
játtað sjey milliónir krónur 
til at byggja høll til tær 
báðar ítróttargreinarnar, 
men ætlanirnar um at út­
byggja annaðhvørt Bad­
mintonhøllina ella Gunda­
dalshøllina vórðu sleptar 
aftur. Peningurin varð 
heldur nýttur til at byggja 
fótbóltsvøll í Hoyvík.

Peter H. Niclasen og 
Jan Günter, formenn fyri 
ávikavist borðtennis­
felagið Tór og Havnar 
Judofelag, hava áður víst 
misnøgd við, at kommunan 
ikki hevur hildið tey lyft­
ini, ið teir hava fingið um 
at fáa egna høll.

Nú hava teir fingið 
eitt lyfti afturat. Tað var 
Helena Dam á Neystabø, 
sum í Sosialinum seinasta 
mánadag lovaði, at borð­
tennis og judo nú skulu fáa 
betri umstøður.

albinus@sosialurin.fo

Umboð fyri borðtennis og judo hava fundast 
við Tórshavnar kommunu um umstøðurnar

Tórshavnar býráð hevur samtykt at játta pening 
til útbygging av høllini á Hálsi komandi ár

Hava verið á fundi

Høllin á Hálsi 
verður útbygd

Lítil kós og ongin niðurstøða, 
men nógv orð við ongum politiskum 
veruleika aftanfyri seg
Jógvan Arge, varaborgarstjóri

Pætur Albinus

Tórshavnar býráð fer nú 
inn í sína seinastu setu 
hetta valskeiðið, og í síðstu 
viku varð seinasti býráðs­
fundur í ár. Har varð 
fíggjarætlanin fyri 2016 
samtykt, og her fekst eitt 
lítið innlit í hvussu pening­
urin til ítróttin fer at verða 
býttur.

Helena Dam á 
Neystabø, forkvinna í 

mentamálanevndini, hev­
ur áður sagt, at umleið 50 
milliónir krónur fara at 
verða settar av til ítróttin 
í 2016.

Á býráðsfundinum 
kom millum annað fram, 
at ítróttarhøllin á Hálsi fer 
at verða útbygd, og at 20 
milliónir krónur eru settar 
av til endamálið. Tískil fer 
næstan helvtin av játtan­
ini, sum ítrótturin hevur 
fingið lovað, til útbygg­

ing av høllini á Hálsi, men 
møguleikar verða tá fyri 
at fáa nøktað tann tørvin, 
sum eitt nú judo og borð­
tennis hava, umframt at 
hondbóltur og flogbóltur 
hevur tørv á fleiri tímum.

Høllin á Hálsi varð 
tikin í nýtslu í 1970. Kyndil, 
Neistin, HB og B36 áttu og 
róku høllina fram til 2004, 
tá ið Tórshavnar komm­
una keypti hana fyri eina 
krónu.

Helena Dam á Neystabø lovaði í Sosialinum seinasta mána­
dag, at borðtennis og judo nú skulu fáa betri umstøður

